
ᑲ ᒣᒣᔾᑭᐍᐸᐠ ᐃᔑᒋᑫᒪᑲᐣ ᒥᔒᐣ ᐊᓂᒥᓭᐏᓇᐣ ᑲᐅᔑᒋᑲᑌᑭᐣ ᑫᑯᓇᐣ, ᐃᒪᓀᑫ ᒪᐘᐨ 
ᓄᐱᒪᑲᒦᐣᐠ ᑎᓄᑲᐣ ᐊᒁᐋᑮᐣᐠ ᑕᔒᑫᐏᐣ ᑲᐃᔑᐊᑌᐠ. ᐅᐍ ᓇᓇᐣᑐᑭᑫᐣᒋᑫᐏᐣ ᑭᓇᒋᑲᑌ 
ᒋᑲᓇᐘᐸᐣᒋᑲᑌᐠ ᐊᓃᐣ ᑲ ᒣᒣᔾᑭᐍᐸᐠ ᑫᐃᓯᓭᐦᐃᐍᒪᑲᐠ ᐅᔑᒋᑲᑌᐠ ᒦᓇ ᑭᓊᐣᓑ ᐊᐸᒋᒋᐊᑌᐠ 
ᐃᐍ ᑕᔒᑫᐏᐣ ᒦᑲᓇ. ᑲ ᒣᒣᔾᑭᐍᐸᐠ ᐃᓂᐍᓂᐘᐣ ᑎᓄᑲᐣ ᑲᑭᒋᑭᒧᐘᐠ, ᑲᒨᓑᑭᐲᐠ, ᑲᓴᑭᑌᐠ, 
ᑲᑭᒋ ᑭᔑᑌᐠ ᒦᓇ ᑲᐃᔑ ᐊᔭᐣᒋᓭᐠ ᐋᑮᐏᐣ ᑮᓇᑲᒋᒋᑲᑌᐘᐣ ᐅᒪ ᓇᓇᐣᑐᑭᑫᐣᒋᑫᐏᓂᐠ. 

ᑲᒣᒣᔾᑭᐍᐸᐠ ᑲᓇᐘᐸᐣᒋᑲᑌᐠ 
ᐸᔭᑌ ᐃᔑᑮᔘᐏᐣ ᒪᒪᐤ ᑎᐸᒋᒧᐏᐣ

ᓄᐣᑯᒼ ᑲ ᐊᔭᑭᐣ ᒣᒣᔾᑭᐍᐸᐣ ᐃᓯᓭᐏᓇᐣ
ᐃᐍ ᑲᒣᒣᔾᑭᐍᐸᐠ ᐅᑕᓇᐣᐠ (ᐅᐣᒋ 1981 ᐊᑯᓇᐠ 2010) ᐃᒪᓀᑫ ᑲᐑᔑᐊᒋᑲᑌᐠ ᐃᐍ ᑕᔒᑫᐏᐣ ᒦᑲᓇ ᑭ ᐊᔭᒪᑲᐣ ᐁᑮ ᑭᒋᑕᑲᔭᐠ 
ᑲᐱᐴᐣᐠ ᒦᓇ ᐁᑭᔑᑌᐠ ᑲᓃᐱᐠ. ᐃᓂᐍᓂᐘᐣ ᑲ ᒣᒣᔾᑭᐍᐸᐠ ᑲᐃᓯᓭᑭᐣ ᐅᓄᐍᓂᐘᐣ:

•	 ᒥᓂᑯᐠ ᑲᐃᓇᐱᑭᓑᑲᒪᑲᐠ 5.5°C;

•	 ᒥᓂᑯᐠ 600 mm ᑮᑭᒧᐘᐣ ᐯᔑᑯ ᐊᑮᐏᐣ, ᒣᑿᐨ ᑳᓃᐱᐠ;

•	 ᒪᐘᐨ ᑲᑮᑭᒧᐘᐠ ᐃᐍ ᑲᑮᓯᓱᐘᐠ 82 mm ᒣᑿᐨ ᐚᑌᐸᑲ ᑮᓯᐢ;

•	 ᑭᒋᒪᓂᑐ ᑮᓯᐢ ᒪᐘᐨ ᑭᑕᑲᔭ, ᐁᑮᓇᐱᑭᓑᑲᐠ -20.3°C, ᒦᓇ ᐊᐱᑖᓃᐱᐣ ᑮᓯᐢ ᐁᑮᑭᔢᔭᐠ, ᐁᑮᓇᐱᑭᓑᑲᐠ 17.1°C;

•	 ᒪᐘᐨ ᑲᑮᑕᑲᔭᐠ ᑲᑮᐅᔑᐲᐦᐃᑲᑌᐠ ᐁᑮᓇᐱᑭᓑᑲᐠ -46.7°C ᒣᑿᐨ ᒪᑯᔐᐏ ᑮᓯᐢ 2008, ᒦᓇ ᑲᑮᑭᔑᑌᐠ 39.8°C ᒣᑿᐨ ᐅᑌᐦᐃᒥᓂ 
ᑮᓯᐢ 1995;

•	 ᐚᑌᐸᑲ ᑮᓯᐢ ᒪᐘᐨ ᑮᔑᑭᒧᐘᐣ ᒪᐘᐨ, ᒦᓇ ᓇᒣᐱᓂ ᑮᓯᐢ ᑮᐸᐣᑿ ᒥᓂᑯᐠ 22 cm ᐁᑮᓱᑭᐳᐠ ᒦᓇ 1 mm ᒥᓂᑯᐠ ᑲᑮᑭᒧᐘᐠ; 
ᒦᓇ

•	 ᒪᐘᐨ ᑲᑮᑭᒧᐘᐠ ᐯᔑᑯᑮᔑᑲ 82 mm ᒣᑿᐨ ᐱᓈᑵ ᑮᓯᐢ 10, 1993.

ᐊᓂᔑᓇᐯᐠ ᐅᑮᐑᐣᑕᓇᐘ ᑲᐃᔑ ᐘᐸᐣᒋᑫᐘᐨ ᐃᓂᐍᓂᐘᐣ ᑲᓂᒣᒣᔾᑭᓭᐠ ᒣᒣᔾᑭᐍᐸᓄᐣ ᐅᐍᑎᓀᑫ ᐅᑕᓇᐣᐠ ᒦᓇ ᐁᑮᐑᐣᑕᒧᐘᐨ 
ᐁᑲ ᓇᐱᐨ ᑰᐣ ᐁᐊᔭᐨ ᒦᓇ ᒥᔒᐣ ᑲᐱᓀᓰᐘᐠ ᒣᑿᐨ ᑲᓃᐱᐠ, ᐁᑮ ᐃᓯᓭᐠ ᐁᑭᒋᑭᒧᐘᐠ ᒦᓇ ᐁᑭᒋᓅᑎᐠ ᐁᑮᐱᑯᓭᑭᐣ ᐘᑲᐦᐃᑲᓇᐣ 
ᒦᓇ ᔑᑯᐲᐠ. ᑲᔦ ᒦᐣ ᐁᑮᐘᐸᐣᑕᒧᐘᐨ ᑭᔑᐸᓯᑐᓴᐠ ᐅᐍᑎᓀᑫ ᑮᐍᑎᓄᐠ ᐅᐣᑌᕒᐄᔪ. ᐅᓄᐍᓂᐘᐣ ᑲᐃᔑᐘᐸᐣᒋᑫᐘᐨ ᐃᔑᒦᑯᓭ 
ᑲᐃᔑ ᒪᒪᐣᑕᐤ ᑎᐸᑭᐣᒋᑫᐏᐣ ᒦᓇ ᑲᐃᓀᐣᒋᑲᑌᑭᐣ. ᑲᓂᑮᔢᔭᐠ, ᑲᐃᔑᑮᔑᑲᐠ ᐃᓑᐱᓭᒪᑲᐣ, ᐁᓃᓯᓭᐠ ᒋᑭᒋ ᐱᓀᓰᐘᐠ ᒦᓇ ᒋᐊᔭᑭᐣ 
ᑭᔑᐸᓯᑐᓴᐠ. ᑲᐃᔑ ᓴᑲᑭᐣᒋᑲᓂᐘᐠ ᐑᐣᒋᑫᒪᑲᐣ ᐯᔑᐠ ᑭᔑᐸᓯᑐᐢ ᑭᐊᑌ ᐃᒪ ᑕᔒᑫᐏᐣ ᒦᑲᓇ ᑲᐑᔑᐅᔑᒋᑲᑌᐠ, ᔕᑯᐨ ᐅᐣᒋ 2017 
ᐊᑯᓇᐠ 2024, ᑭᐊᔭᒪᑲᓄᐣ ᑭᔑᐸᓯᑐᓴᐠ ᐯᔑᑿ ᐁᐋᑮᐘᐠ.

ᐁᑮᐅᔑᐲᐦᐃᑲᑌᐠ ᑲᒐᑯᓯᐨ ᑮᓯᐢ 2026

ᐃᓂᓂᐘᐠ – ᑲᒣᒣᔾᑭᐍᐸᐠ ᑲᓇᐘᐸᐣᒋᑲᑌᐠ

ᑲᐃᓀᐣᒋᑲᑌᑭᐣ ᑫᐃᓯᓭᐠ ᒦᓇ ᑫᐃᔑᒦᓄᒋᑲᓂᐘᐠ
ᑲᒣᒣᔾᑭᐍᐸᐠ ᑕᐃᔑᒋᑫᒪᑲᐣ ᑲᐃᔑᐍᐸᐠ ᐃᒪ ᑕᔒᑫᐏᐣ ᒦᑲᓇ ᑫᐃᔑᐊᑌᐠ. ᓃᑲᐣ ᑫᓃᔑᐍᐸᐠ ᑮᓇᑲᒋᒋᑲᑌ:

ᑲᑭᔑᑌᐠ ᑲᐃᓇᐱᑭᓑᑲᐠ ᑕᐃᓯᓭ ᒋᑮᔢᔭᐠ ᑲᐱᐴᐣᐠ ᐁᑲ ᑌᐻ ᒋᑰᓂᑲᐠ ᒦᓇ ᒋᒐᑿᐠ ᑲ ᐊᑯᒋᒋᑫᒪᑲᐠ, ᔕᑯᐨ ᑭᓊᐣᓑ ᒌᓯᓭᐠ 
ᑲᓂᑕᐏᑭᒋᑫᒪᑲᐠ. ᑲᑭᔑᑌᐠ ᒣᑿᐨ ᑲᓃᐱᐠ ᐃᓯᓭ ᒋᔑᒪᒋᑕᒪᑲᐠ ᒣᑿ ᑲᓰᑿᐠ ᒦᓇ ᒋᐊᑯᓭᐠ ᐊᓂ ᑕᑿᑭᐠ, ᒋᓑᐱᓭᐠ ᓄᐱᒥᐣᐠ ᑲᓴᑭᑌᑭᐣ. 
ᑲᐸᐣᑿᐠ ᒦᓇ ᑲᑭᔑᑌᐠ ᑲᐃᔑᐍᐸᐠ ᐅᐣᒋ ᐍᐣᒋᓭ ᒋᓴᑭᑌᐠ ᒋᒪᒋᑕᒪᑲᐠ ᒦᓇ ᒋᐅᒼᐻᑕᒪᑲᑭᐣ, ᒋᐅᐣᒋ ᒪᐣᓯᓭᑭᐣ ᐊᓂᔑᓇᐯ ᑕᔒᑫᐏᓇᐣ, 
ᐸᑭᑕᓇᒧᐏᐣ ᒦᓇ ᓂᐱ ᑲᐃᓇᑌᑭᐣ, ᐊᐦᑮᐏᓇᐣ, ᒦᓇ ᒌᓑᐱᓭᑭᐣ ᐊᓂᒥᓭᐏᓇᐣ ᐅᐣᒋ ᑲᒨᓑᑭᐲᐠ ᒦᓇ ᒋᓃᓴᑕᐦᐁᓭᑭᐣ ᐊᐦᑮᐣ ᐃᓑᑿ 
ᓴᑭᑌᐠ.

ᐊᐘᔑᒣ ᒦᓇ ᒋᑭᒋ ᑭᒧᐘᐠ ᑲᐃᓯᓭᑭᐣ / ᒌᓑᐱᓭᐠ ᒦᓇ ᑲᑭᒋ ᓱᑭᐳᐠ

ᒌᓑᐱᓭᐠ ᑫᐃᓇᐱᑭᓑᑲᐠ ᒦᓇ ᐊᐘᔑᒣ ᒋᑭᔑᑌᐠ 

ᑲᒣᒣᔾᑭᐍᐸᐠ ᑕᐃᔑᓭᒪᑲᐣ ᐃᒪ ᒪᓑᑯᔒᐣ ᑲᓂᑕᐏᑭᑭᐣ, ᐊᐑᔭᔒᔕᐠ ᒦᓇ ᐊᐦᑮᐏᓇᐣ. ᐊᐑᔭᔒᔕᐠ ᑕᐅᐣᒋ ᐊᓂᒥᓭᐘᐠ ᐅᐣᒋ ᐊᓂ 
ᐃᓑᐸᐱᑭᓯᑫᒪᑲᐠ ᑲᑭᔑᑌᐠ, ᐊᐣᒋᓭᐠ ᒥᓂᑯᐠ ᑲᑭᒧᐘᐠ, ᒦᓇ ᐊᐘᔑᒣ ᒪᓂᒍᔕᐠ ᑲᔦ ᐊᐦᑯᓯᐏᓇᐣ.

ᐃᐍ ᐊᐦᑮᐏᐣ ᐯᑲᐨ ᑕᓂ ᐊᐣᒋᑕᒪᑲᐣ ᒥᔒᓄᐊᐦᑮᐏᐣ ᐃᓂᐍᓂᐘᐣ ᐅᐣᒋ ᑲᐅᐣᒋᓂᑕᐏᑭᑭᐣ ᒋᐅᒼᐻᑕᒪᑲᑭᐣ, ᑲᓂ ᐲᐘᑲᒥᑲᐠ, ᒦᓇ 
ᑲᔦ ᑲᓴᑭᑌᐠ ᑲᔦ ᑲᐸᐣᑿᐠ. ᑲᒣᒣᔾᑭᐍᐸᐠ ᑕ ᐊᐣᒋᓭᐘᐣ ᐃᓂᐍᓂᐘᐣ ᓂᐲᐣ, ᒦᒋᒪᐣ, ᒪᓑᑭᑮ ᒪᓑᑯᔒᐣ ᒦᓇ ᐊᓂᔑᓇᐯ ᐃᓇᑲᓀᓯᐏᐣ.

ᑲᒣᒣᔾᑭᐍᐸᐠ ᐃᓯᓭ ᒋᓇᑲᒋᒋᑲᑌᐠ ᑫᐃᔑᓇᑯᐠ ᑕᔒᑫᐏᐣ ᒦᑲᓇ. ᑫᑐᒋᑲᑌᐠ ᒋ ᐃᑲᑌᒋᑲᓂᐘᐠ ᑲᔦᒼ ᒋᑕᐸᓯᓂᑲᑌᐠ ᑲᑲᐃᓯᓭᑭᐣ 
ᒦᓇ ᑫᐃᔑᒥᓄᓭᑭᐣ ᒋ ᐊᒋᑲᑌᑭᐣ ᑲᐃᓇᑌᐠ ᒦᑲᓇᑫᐏᐣ, ᐅᑭᒪᐏᐣ ᐃᓇᑯᓂᑫᐏᓇᐣ, ᒋᒥᓄᓭᑭᐣ ᐱᒥᐏᒋᑫᐏᓇᐣ ᒦᓇ ᐃᑭᑐᐏᓇᐣ 
ᑲᐸᑭᑎᓇᒧᐘᐨ ᐊᓂᔑᓇᐯ ᑕᔒᑫᐏᓇᐣ ᒦᓇ ᑲᓇᑲᒌᐘᐨ.

ᑲᐱᒪᑎᓰᒪᑲᑭᐣ ᒦᓇ ᐊᐦᑮᐏᓇᐣ ᑫᐃᔑ ᐊᐣᒋᓭᑭᐣ

ᑲᒣᒣᔾᑭᐍᐸᐠ ᐅᐣᒋ ᐃᓑᐱᓭ ᐊᓂᒥᓭᐏᐣ ᒋᓴᑭᑌᐠ ᐃᒪ ᑕᔒᑫᐏᐣ ᒦᑲᓇᐣᐠ. ᑲᐃᓑᐸᐱᑭᓯᑫᒪᑲᐠ ᒦᓇ 
ᑲᑭᒋᑭᔑᑌᐠ ᑕᐅᐣᒋ ᒪᐣᓯᓭᐘᐠ ᐊᓄᑮᓇᑲᓇᐠ ᑫᐅᔑᑐᐘᐨ ᒦᑲᓇᓂ ᒦᓇ ᑫᐊᐸᒋᑐᐘᐨ ᒦᑲᓇᓂ. 
ᑲᓴᑭᑌᐠ ᐅᐣᒌᓯᓭ ᒋᐊᓂᒪᐠ ᑲᐱᒥᐱᓱᓇᓂᐘᐠ ᒦᓇ ᒋᑕᐸᓯᓭᐠ ᑲᐸᑭᑕᓇᒧᓇᓂᐘᐠ. ᑭᒋᑭᒧᐘᐠ 
ᑕᐅᐣᒌᓯᓭ ᒋᒨᓑᑭᐲᐠ ᒦᓇ ᒋᐲᑯᒋᑫᒪᑲᐠ ᒦᑲᓇᐣᐠ. ᐊᐘᔑᒣ ᑭᒋ ᓱᑭᐳᐠ ᑕᐃᓯᓭ ᒌᓑᐸᑯᓇᑲᐠ. ᑮᓑᐱᐣ 
ᑲᐃᔑᐍᐸᐠ ᐃᓂᐍᓂᐘᐣ ᑕᐃᓯᓭ ᒋᑭᐸᑿᐦᐃᑲᑌᐠ ᐃᐍ ᑕᔒᑫᐏᐣ ᒦᑲᓇ, ᑲᔦ ᐃᒪ ᑕᐃᔑᒪᐣᓯᓭ 
ᐊᒁᐊᐦᑮᐣᐠ ᒦᓇ ᑲᔦ ᐃᓂᐍᓂᐘᐣ ᑯᑕᑮᔭᐣ ᑕᔑᑫᐏᓇᐣ ᑫᐅᐣᒋ ᐊᐯᓂᒧᐘᐨ.

ᒌᓑᐱᓭᑭᐣ ᐊᓂᒥᓭᐏᓇᐣ ᐅᐣᒋ ᑲᓴᑭᑌᐠ

ᐁᑲᐧ ᑲᑭᒋᑭᒧᐊᐧᐠ ᒥᓇ ᑲᓴᓴᑯ ᑭᒧᐊᐧᐠ ᒪᐊᐧᐨ ᓂᑕ ᑭᒋᒧᐡᑲᐦᐊᐣ. ᐁᑲᐧ ᑲᐱᐳᐠ, ᑲᐃᐧᐣ ᓇᐱᐨ ᑕᒪᑲᐧᒥᐤᐱᐦᐊᓯᓄᐣ ᓴᑯᐨ ᑕᒥᒐᑯᓇᑲ, ᐁᑲᐧ 
ᒥᐡᑯᐨ ᒥᐡᑕᐦᐃ ᑕᔭᐱ ᑯᐣ ᒥᑲᓇᐣ ᑲᐃᔑᐱᒪᑕᒧᑭᐣ.

ᐊᐘᔑᒣ ᒦᓇ ᒋᑭᒋ ᑭᒧᐘᐠ ᑲᐃᓯᓭᑭᐣ / ᒌᓑᐱᓭᐠ ᒦᓇ ᑲᑭᒋ ᓱᑭᐳᐠ 

ᐃᓂᓂᐘᐠ – ᑲᒣᒣᔾᑭᐍᐸᐠ ᑲᓇᐘᐸᐣᒋᑲᑌᐠ

ᒋᑕᐸᓯᓂᑲᑌᐠ ᐊᐣᑿᒥᓯᐏᐣ ᐅᐣᒋ ᑲᐃᔑᐍᐸᐠ ᒋᐊᐣᒋᓭᑭᐣ ᐃᓯᓭᐏᓇᐣ ᐃᒪ ᐅᔑᒋᑲᑌᐠᒦᓇ ᐊᐸᒋᒋᑲᑌᐠ ᑭᓊᐣᓑ ᐃᐍ ᑕᔒᑫᐏᐣ ᒦᑲᓇ, 
ᐅᓄᐍᓂᐘᐣ ᑐᑕᒧᐏᓇᐣ ᐃᑭᑐᓇᓂᐘᐣ:

•	 ᒋᐅᓇᒋᑲᑌᐠ ᑫᐃᔑᓇᑯᐠ ᑫᐃᔑ ᐱᒥᒋᐘᐠ ᓂᐱ ᒣᑿᐨ ᑭᒋᑭᒧᐘᐠ;

•	 ᒋᐊᐸᒋᒋᑲᑌᑭᐣ ᑲᐃᔑ ᔑᐸᐱᒥᒋᐘᐠ ᓂᐱ ᒋᑲᓇᐘᐸᐣᒋᑲᑌᐠ ᐁᑲ ᒋᒧᓑᑭᐲᐠ;

•	 ᒋᐱᒥ ᐸᒥᒋᑲᑌᐠ ᐃᐍ ᒦᑲᓇᐣ ᐁᑲ ᒋᒪᐣᓯᓭᐠ ᒣᑿᐨ ᑭᒋᑭᒧᐘᐠ; ᒦᓇ

•	 ᒋᐑᐣᑕᒪᑫᓇᓂᐘᐠ ᐃᑭᐍᓂᐘᐠ ᐃᓂᓂᐘᐠ ᐅᐣᒋ ᒦᑲᓇ ᐁᔑᓇᑿᐠ, ᐃᒪ ᒪᐘᐨ ᒣᑿ ᑲᒨᓑᑭᐲᐠ. ᐅᐍ ᑎᓄᑲᐣ, ᒋᐑᐣᒋᑲᑌᐠ 
ᐊᐣᑎᓀᑫᐦᐃ ᒦᓇ ᐁᔑᓇᑯᐠ ᑲᒨᓑᑭᐲᐠ ᑲᔦᒪ ᒦᑲᓇ ᐅᑭᒋᒋᐘᐠ ᐃᒪ ᑲᐅᔑᑐᐘᐨ ᐅᑲᐯᔑᐏᓂᐘ ᒦᓇ ᐃᒪ ᑕᔒᑫᐏᓂᐠ.

ᑭᒋ ᑭᒧᐘᐠ:

•	 ᐁᑲ ᒋᐊᐸᒋᐦᐊᑲᓀᐨ ᒥᑎᑯᐠ ᐃᒪ ᑲᐃᔑ ᐊᔕᐘᒧᒋᑲᓂᐘᐠ; ᐊᐸᒋᑐᐣ ᐲᐘᐱᑯᐣ ᑲᔦᒪ ᐊᓯᓃᑫᐏᐣ;

•	 ᒋᑲᐯ ᑭᓰᓂᑲᓂᐘᐠ ᒦᓇ ᒋᓇᑲᒋᒋᑲᑌᐠ ᒦᑲᓇ ᒦᓇ ᐘᑲᐦᐃ ᐁᑲ ᒌᓯᓭᐠ ᒋᓴᑭᑌᐠ;

•	 ᒋᐅᓇᒋᑲᑌᐠ ᐑᐸᐨ ᑲᐑᐣᒋᑫᒪᑲᐠ ᐅᐣᒋ ᑲᓴᑭᑌᐠ; ᒦᓇ

•	 ᒋᐅᓇᒋᑲᑌᐠ ᐊᓂᒥᓭᐏᐣ ᐅᐣᒋᑫᐏᐣ ᒦᓇ ᐱᒥᐏᒋᑫᐏᐣ ᑲᐃᔑᑲᓇᐘᐸᐣᒋᑲᑌᐠ ᐅᓇᒋᑵᐃᐣ ᐅᐣᒋ ᑲᓴᑭᑌᐠ.

ᑲᓴᑭᑌᐠ:

•	 ᒋᐅᐣᒋᑲᑌᐠ ᐱᓀᓰᐏᐣ ᐑᒋᑫᐏᐣ ᒋᐅᐣᒋ ᑭᑫᐣᑕᒧᐘᐨ ᑲ ᐊᐸᒋᑐᐘᐨ ᒦᑲᓇᓂ; ᒦᓇ

•	 ᒋᐅᓇᒋᑲᑌᐠ ᓇᐸᐸᐣᒋᑲᐣ ᑫᑐᑕᐣᐠ ᐊᐑᔭ ᑮᓑᐱᐣ ᐱᓀᓰᐘᐠ.

ᑲᐱᓀᓰᐘᐠ: 

•	 ᐃᑭᐍᓂᐘᐠ ᑲᓄᑮᐘᐨ ᒋᑲᑭᐱᒌᐘᐨ ᐃᐍ ᑲᑐᑐᑮᐘᐨ ᒦᓇ ᑲᐃᓇᒋᑲᑌᓂᐠ ᐅᑕᓄᑮᐏᓂᐘ ᒣᑿ 
ᑲᐱᒥᔭᒪᑲᐠ ᑲᑭᔑᑌᐠ, ᒋᒦᓇᑲᓀᐘᐨ ᑭᑭᓑᑲᒋᑲᓇᐣ ᒦᓇ ᒋᑕᑲᓯᒋᑫᒪᑲᐠ ᐃᒪ ᑲᐯᔑᐏᓂᐣᐠ;

•	 ᒋᐅᓇᒋᑲᑌᐠ ᑫᐑᐣᒋᑫᒪᑲᐠ ᑮᓑᐱᐣ ᐑᑭᔑᑌᐠ ᑲᐃᔑᐍᐸᐠ ᒦᓇ ᑲᐱᒥᔭᒪᑲᐠ ᑲᑭᔑᑌᐠ;

•	 ᒋᐑᐣᑕᒪᐘᑲᓀᐘᐨ ᐊᓄᑮᓇᑲᓇᐠ ᐃᐍᓂ ᐅᐣᒋ ᒥᓄᔭᐏᐣ ᒣᑿ ᑭᒋ ᑭᔑᑌᐠ; ᒦᓇ

•	 ᒋᐊᒋᑲᑌᑭᐣ ᑫᐃᔑᑕᑭᓯᐠ, ᒋᐊᑿᓇᑌᐠ, ᑲᔦᒪ ᒋᑕᑲᓯᒋᑫᒪᑲᐠ ᑫᐃᔑᐊᐱᐘᐨ ᐊᓄᑮᓇᑲᐣᐠ.

ᑲᑭᒋ ᑭᔑᑌᐠ ᒦᓇ ᑲᐱᒥᔭᒪᑲᐠ ᑲᑭᔑᑌᐠ:

ᑫᑲᓄᓇᐨ ᐑᐣᑕᒪᑫᐏᓇᐣ 
ᑭᓇᐣᑐᒥᑯ ᐃᒪ ᒋᔕᔭᐣ ᐊᒁᐊᐦᑮᐣᐠ ᑕᔒᑫᐏᓂᐠ ᒦᑲᓇ 
ᑲᐱᒪᓄᑮᑕᒧᐘᐨ ᐊᓇᐲ ᐱᑯ ᐑᑲᑵᑌᔭᐣ ᑲᔦᒪ ᐑᐸᑭᑎᓇᒪᐣ 
ᐃᑭᑐᐏᐣ. 

ᐲᐘᐱᑯᐣᐠ: eaisinput@martenfallsaccessroad.ca 

ᑭᑐᐏᓂᐠ: 1-800-764-9114 

ᐲᐘᐱᐠ: eais.martenfallsaccessroad.ca 

ᐊᐘᔑᒣ ᓇ ᑭᐑᑭᑫᐣᑕᐣ? 
ᑭᐡᐱᐣ ᒋᑫᐣᑕᒧᐘᓀᐣ ᑭᔭᐱᐨ ᐁᐏᑭᑫᐣᑕᒪᐣ ᐅᐍ ᑲᑕᔑᒋᑲᑌᐠ, ᓇᐱᑲᓇᐘᐸᑕᐣ ᐃᐍ ᐏᑕᒪᑫᐏᐣ ᑲᑕᑿᐠ ᐃᒪ ᐊᔑᓂᑫᐏᓂᐠ 
ᐃᐡᑿᔭᐨ ᐱᑿᑕᐦᑭᐠ ᒣᒣᒋᑲᒋᑫᐏᓂᐠ/ᐸᑲᒥᐡᑲᑫᐏᓂᐠ ᐘᐸᒋᑫᐏᐣ᙮ 

ᑲᒪᒪᐏᓭᑭᐣ ᐃᓯᓭᐏᓇᐣ
ᐅᐍ ᑲᒣᒣᔾᑭᐍᐸᐠ ᓇᑲᒋᒋᑫᐏᐣ ᑲᐏᐣ ᓇᑲᒋᒋᑲᑌᓰᐣ ᑲᒪᒪᐏᓭᑭᐣ ᐃᓯᓭᐏᓇᐣ ᐁᑮᑲᓇᐘᐸᐣᒋᑲᑌᐠ ᐅᐍ ᓇᑲᒋᒋᑫᐏᐣ ᐊᓃᐣ 
ᑫᐃᓯᓭᐦᐃᐍᒪᑲᐠ ᑲᓂ ᒣᒣᔾᑭᐍᐸᐠ ᐃᒪ ᑕᔒᑫᐏᐣ ᒦᑲᓇᐣᐠ.

ᑲᒪᒫᐤ ᐊᑌᑭᐣ ᐃᓯᓭᐏᓇᐣ
ᐅᐍ ᑲᓂ ᒣᒣᔾᑭᐍᐸᐠ ᓇᑲᒋᒋᑫᐏᐣ ᐅᑮᓇᑲᒋᑐᓇᐘ ᐃᓂᐍᓂᐘᐣ ᒣᒣᔾᑭᐍᐸᓇᐣ ᐁᐯᔑᑯ ᑲᓇᐘᐸᐣᒋᑲᑌᑭᐣ ᒦᓇ ᐁᑲ ᑫᐃᔑ 
ᓇᑭᓑᑲᑏᒪᑲᑭᐣ ᐃᓂᐍᓂᐘᐣ ᑫᐃᔑᐍᐸᑭᐣ. ᐃᐍᑕᓑ, ᑲᐏᐣ ᑲᒪᒪᐤ ᐃᓯᓭᑭᐣ ᐅᐣᒋ ᑲ ᒣᒣᔾᑭᐍᐸᐠ ᒋᐅᐣᒋ ᓇᑲᒋᒋᑲᑌᑭᐣ ᐅᐣᒋ 
ᑕᔒᑫᐏᐣ ᒦᑲᓇᐣᐠ.


